
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
“Коми Республикаса вӧр-ва озырлун да гӧгӧртас видзӧм серти юӧрлӧн мутас фонд” Коми Республикаса канму сьӧмкуд учреждениелы выль ним сетӧм да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Сетны “Коми Республикаса вӧр-ва озырлун да гӧгӧртас видзӧм серти юӧрлӧн мутас фонд” Коми Республикаса канму сьӧмкуд учреждениелы “Коми Республикаса юӧрлӧн мутас фонд” Коми Республикаса канму сьӧмкуд учреждение выль ним.
2. Урчитны, мый “Коми Республикаса юӧрлӧн мутас фонд” Коми Республикаса канму сьӧмкуд учреждение учредитысьлысь могъяссӧ да уджмогъяссӧ збыльмӧдӧ Коми Республикаса инвестиция, промышленносьт да транспорт министерство.
3. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
4. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




  Л. Максимова
Сыктывкар
2017 вося ӧшым тӧлысь 30 лун
672 №
Коми Республикаса Веськӧдлан котырлӧн 
2017 во ӧшым тӧлысь 30 лунся 672 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм 
ВЕЖСЬӦМЪЯС
1. “Коми Республикаса география объект нимъяслысь каталог лӧсьӧдан да нуӧдан пӧрадок вынсьӧдӧм йылысь” Коми Республикаса Веськӧдлан котырлӧн 2007 во моз тӧлысь 24 лунся 198 №-а шуӧмын:
2 пунктын “Коми Республикаса вӧр-ва озырлун да гӧгӧртас видзӧм серти юӧрлӧн мутас фонд” Коми Республикаса канму учреждениелы” кывъяс вежны “Коми Республикаса юӧрлӧн мутас фонд” Коми Республикаса канму сьӧмкуд учреждениелы” кывъясӧн.
2. “Коми Республикаса олӧмӧ пӧртысь власьт системаын органъяслы Коми Республикаса ӧткымын канму учреждение учредитысьяслысь могъяссӧ да уджмогъяссӧ сетӧм йылысь” Коми Республикаса Веськӧдлан котырлӧн 2016 во вӧльгым тӧлысь 9 лунся 529 №-а шуӧмын:
3 пункт гижны тадзи:
“3. Сетны Коми Республикаса инвестиция, промышленносьт да транспорт министерстволы “Коми Республикаса юӧрлӧн мутас фонд” Коми Республикаса канму сьӧмкуд учреждение учредитысьлысь могъяссӧ да уджмогъяссӧ.”.
3. “Коми Республикаса автоматизируйтӧм геоинформационнӧй кадастрӧвӧй системалӧн юӧртан ресурсъяс йылысь” Коми Республикаса Веськӧдлан котырлӧн 2006 во ода-кора тӧлысь 12 лунся 110 №-а шуӧмын:
1) 2 пунктын “Коми Республикаса вӧр-ва озырлун да гӧгӧртас видзӧм серти юӧрлӧн мутас фонд” Коми Республикаса канму учреждение” кывъяс вежны “Коми Республикаса юӧрлӧн мутас фонд” Коми Республикаса канму сьӧмкуд учреждение” кывъясӧн;
2) 3 пункт гижны тадзи:
“3. Коми Республикаса олӧмӧ пӧртысь власьт органъяслы сетны Коми Республикаса республиканскӧй сьӧмкуд сьӧм тшӧт весьтӧ лӧсьӧдӧм юӧртан ресурсъяс, а сідзжӧ юӧртан ресурсъяс, кутшӧмъясӧс босьтӧмаӧсь федеральнӧй олӧмӧ пӧртысь власьт органъяслӧн мутас органъяскӧд, меставывса асвеськӧдлан органъяскӧд да организацияяскӧд урчитӧм пӧрадокын кырымалӧм сёрнитчӧмъяс серти, “Коми Республикаса юӧрлӧн мутас фонд” Коми Республикаса канму сьӧмкуд учреждениеӧ тайӧ шуӧмлӧн 1 пунктӧн вынсьӧдӧм Пӧрадок серти.”;
3) 4 пунктын “Коми Республикаса эмбурӧн веськӧдлан агентстволы” кывъяс вежны “Коми Республикаса эмбур да му йитӧдъяс министерстволы” кывъясӧн;
4) 7 пункт киритны;
5) Коми Республикаса автоматизируйтӧм геоинформационнӧй кадастрӧвӧй системаса юӧртан ресурсъяс чукӧртан, учётӧ босьтан, видзан да наӧн вӧдитчан пӧрадокын, мый вынсьӧдӧма шуӧмӧн (содтӧд):
а) 1 пункт гижны тадзи:
“1. Тайӧ Пӧрадокыс ладмӧдӧ Коми Республикаса автоматизируйтӧм геоинформационнӧй кадастрӧвӧй системаса юӧртан ресурсъяс чукӧртан, учётӧ босьтан, видзан да наӧн вӧдитчан юалӧмъяс.
Тайӧ Пӧрадокыс оз паськав Коми Республикаса автоматизируйтӧм геоинформационнӧй кадастрӧвӧй системаса юӧртан ресурсъяс вылӧ, кӧні эмӧсь ылдӧс мыччӧдъяс да материалъяс, кутшӧмъясӧс пыртӧма Коми Республикаса ылдӧс мыччӧдъяслӧн дінму фондӧ.”;
б) 2 пунктын:
медводдза абзацын “, а сідзжӧ мукӧд тӧдмӧг” кывъяс вежны “да мукӧд тӧдмӧг, а сідзжӧ индӧм юкӧнъясын ылдӧс мыччӧдъяс да материалъяс, кутшӧмъясӧс пыртӧма Коми Республикаса ылдӧс мыччӧдъяслӧн дінму фондӧ” кывъясӧн;
мӧд абзац гижны тадзи:
“Коми Республикаса автоматизируйтӧм геоинформационнӧй кадастрӧвӧй системаса юӧртан ресурсъяс лыддьӧгсӧ юӧртан ресурсъяс кындзи, кӧні эмӧсь  Коми Республикаса ылдӧс мыччӧдъяслӧн дінму фондӧ пыртӧм ылдӧс мыччӧдъяс да материалъяс (водзӧ – юӧртан ресурсъяс), кутшӧмъясӧс лӧсьӧдӧма Коми Республикаса республиканскӧй сьӧмкуд сьӧм тшӧт весьтӧ, кутшӧмъясӧс колӧ пыртны Коми Республикаса автоматизируйтӧм геоинформационнӧй кадастрӧвӧй системаӧ, урчитӧ канму эмбурӧн веськӧдлӧм да сыӧн вӧдитчӧм серти Коми Республикаса олӧмӧ пӧртысь власьт орган.”;
в) 4 пунктын:
медводдза абзацын “Коми Республикаса вӧр-ва озырлун да гӧгӧртас видзӧм серти юӧрлӧн мутас фонд” Коми Республикаса канму учреждениеӧ” кывъяс вежны “Коми Республикаса юӧрлӧн мутас фонд” Коми Республикаса канму сьӧмкуд учреждениеӧ” кывъясӧн;
мӧд абзацын “Коми Республикаса эмбурӧн веськӧдлан агентствоӧн” кывъяс вежны “канму эмбурӧн веськӧдлӧм да сыӧн вӧдитчӧм серти Коми Республикаса олӧмӧ пӧртысь власьт органӧн” кывъясӧн;
г) 7 пунктса 2 пунктулӧ “меставывса асвеськӧдлан органъясӧ” кывъяс вежны “Коми Республикаын меставывса асвеськӧдлан органъясӧ, а сідзжӧ велӧдан организацияясӧн” кывъясӧн, “органъясӧн” бӧрын содтыны “(организацияясӧн)” кыв;
д) 13 пунктса 2 пунктулын “витысь абу унджык” кывъяс вежны “вонас ӧтчукӧрӧн А0 формата вит листысь абу унджык”.

